
EMAKUMEEN AHALDUNTZE  

Gure bidaia bertso batean

erraz laburtu nezake

emakumeok sufritu dugu

beti hainbeste atake

apurtu dugu orain artean

behar zen hainbeste kate

baina aurrera egin behar da

geure indarra bitarte

emakumeok eta herriak

guztiz aske izan arte

Onintza Enbeita

*Tindufeko errefuxiatu kanpamenduetan azken egunean kantatutako bertsoa.

indartsu eta gogo 
biziz birsaretu dira 
bi herrien arteko 
lankidetza harremanak

AURKEZPENA

Euskal Fondoa eta Euskadirako Saharar Ordezkaritzaren arteko 
lankidetzaren ondorioa da Auserdeko UNMS-ren  (Saharako Emakumeen 
Batasun Nazionala) egoitzan egin den tailer hau. 

Mundua irauli duen osasun krisiaren ondorioz, landa laneko lankidetza 
proiektu eta programek etenaldia izan dute bi urtez, honek dakartzan 
kalte zuzen eta albo kalteekin. Mundu mailan egoera zaurgarrian 
zeudenak zaurgarriago bihurtuz eta kasu honetan saharako errefuxiatu 
kanpamenduetan nazioarteko laguntza gutxituz. Guzti honi, 2020ko 
azaroan Marokok su etena hautsi zuela gehitu behar zaio, ordu ezkero 
gerra egoeran daude. Bisita eta tailerra koiuntura delikatuko garaietan 
egin da, itxaropenak hala ere bizirik dirau.

Euskadirako Saharar Ordezkaritzaren eskaera bati erantzunez sortu 
da ahalduntze politikoari buruzko tailer hau egiteko ideia. Politikan eta 
arlo sozialen diharduten emakume sahararren komunikazio gaitasuna 
lantzea izan da helburuetako bat. Komunikazioa bere oinarrian hartuta. 
Hau honela, lau egunetako egonaldian, Euskal Herriko sei emakumezko 
politikari eta ordezkari sozialek, saharar ordezkari eta eragileekin batera 
ahalduntze politikorako tailerrean parte hartzeko aukera izan dute.
 
Ahalduntze politikoaren inguruan gogoeta eta lanketa egitea izan da tailer 
honen ardatz nagusia. Hizketarako eta bizipenak trukatzeko espazio 
seguru bat sortu da eta bi gizarteetan erreferenteak diren emakumeak 
izan dira partaide eta protagonista.

Errefuxiatu kanpamenduetako antolaketa politiko eta sozialean karguak 
dituzten 36 emakume (Osasun Ministroa, Wilayetako arduradunak eta 
UNMSko kideak, besteak beste) eta Euskal Herritik gonbidatutako sei 
homologo izan dira tailer hauetan parte hartu dutenak.

Bisita eta partekatutako esperientzia honen ostean, indartsu eta gogo 
biziz birsaretu dira bi herrien arteko lankidetza harremanak. Generoa eta 
ahalduntzearen inguruan hausnartzeko aukera izan dute emakumeek.

Bi alderdientzako aberatsa izan den esperientzia izan da abenduak 
3-4-5eko egunetan konpartitutakoa. Etorkizunean proiektu gehiago 
gauzatzea izan da gonbidatu euskaldunen eta sahararren nahia, genero 
perspektiba landu eta emakumeen ongizatea ahalbidetuko duten 
proiektuak egiteko esperantza eta gogoa azaldu baitute. Han eta hemen, 
hemen eta han, esperientziak partekatzeak, kontzientzia pizten baitu, 
enpatia sortu eta berdintasunean oinarritutako mundu justuago bat 
lortzea helburu bihurtuta.

EUSKAL  
GONBIDATUAK
Euskal Herrian erreferente politiko-sozial eta gizartean eragina duten 
emakumeei luzatu zaie tailer hauetan parte hartzeko gonbita: politikagintzan, 
berdintasunean, giza eskubideetan, komunikazioan, lankidetzan eta 
sindikalismoan erreferente diren emakume taldea osatu da.

Ahalduntze tailerrean parte-hartze aktiboa eskatu zaie, baita egin ere, beraien 
esperientziak kontatuz eta emakume sahararrekin talde lanetan arituta. 
Arratsaldetan, bisita ofizialak egin dira bertako hainbat agintarirekin batera.

Errealitatea ezagutu, ulertu eta konpartitu. Hartu eta eman. Gerora ere, 
etorkizunean lankidetzan egin daitezkeen proiektuetan eskuhartzeko 
borondatea erakutsi du taldeak.

Bestalde, Saharako errefuxiatu kanpamenduetako egoeraren inguruan 
bozgorailu lana egin dezaketen emakumeak dira eta sentsibilizatzeko ere balio 
izan du bisita honek.

•	Leixuri Arrizabalaga: Legebiltzarkidea
•	Garbiñe Aranburu: LABeko Koordinatzaile Orokorra
•	Miren Elgarresta: Emakundeko Zuzendaria
•	Onintza Enbeita: Kazetaria eta bertsolaria
•	Pilar Kaltzada: Kazetaria eta komunikatzailea
•	Monika Hernando: Eusko Jaurlaritzako Giza Eskubide, Biktima eta Aniztasun 
zuzendaria.

GONBIDATU 
SAHARARRAK
36 emakumek eman dute izena tailer hauetan eta guztiek dute kargu politiko 
edo soziala errefuxiatu kanpamenduetan. Adin ezberdinetako emakumeak 
izan dira, batzuk Mendebaldeko Sahara ezagutu dutenak eta besteak 
kanpamenduetan jaiotakoak. Horien artean, Jira Boulahi Espainian Saharako 
Ordezkari izandakoa, gaur egun Osasun Ministro edo Fatma M. Lamin, Fronte 
POLISARIOko Erakunde Publikoen eta Gizarte Zibilaren Saileko zuzendaria. 
Komunikazio eta dinamika ezberdinen bitartez, ahalduntzeaz hausnartzea 
eskatu zaie euskal ordezkariei bezala.

UNMSko egoitzaren atarian, Euskal Herriko eta Saharako ordezkariak ahalduntze tailerra amaitu ostean

HELBURUAK

Guztira 42 emakume. Bakoitzak bere esperientziak eta bizipenak 
izan ditu hizpide. Elkarbanatutako esperientzietatik sinergiak 
sortu dira eta amankomunean dituzten indar guneak eta 
ahulguneak identifikatzeko eta hauei izena jartzeko abagunea 
izan dute. Elkar aitortu dute.

Hitz egiteko espazio harmoniatsua sortu eta aktibitate ezberdinak 
eginez guztien parte-hartzea lortu da. Emakume guztiek hartu 
eta eman dute hitza eta iritzia talde lanetan eta talde osoaren 
aurrean balorazioa eta aurrera begira zer egin daitekeen 
zehaztean. Bizipenak/esperientziak jarri dira erdigunean, guztiak 
emakume izatearen ikuspuntutik eta begiradatik eta elkarrekin 
aurrerantzean lankidetzako ibilbide orrietan giltzarriak izan 
daitezkeen aktibitateak trazatu dira.

Ahalduntze 
politikoaz 
hausnartzea 
(indibidualki eta 
kolektiboki)

Ahalduntze 
politikoaren 
oztopoak 
identifikatzea

Ahalduntze 
politikorako 
indar guneak 
izendatzea

Etorkizuneko 
lankidetzako lan 
ildoak eta estrategiak 
zehaztea generoaren 
ikuspuntutik

Euskal 
instituzioek 
Sahararekin 
dituzten loturak 
sendotzea

Komunikazio 
gaitasuna lantzea 



 7 \\

Ahalduntze politikoa abiapuntu hartuta, 6 gonbidatuek 
beraien ibilbidearen aurkezpena egin dute, ondorengo 
galdera hauen gaineko gogoeta eginez:

•	 Zer da ahalduntze politikoa?
•	 Politikoki ahaldunduta sentitzen al zara?
•	 Gakoak eta oztopoak ahalduntze hori aurrera eramateko. 

Esperientzia pertsonalak eta profesionalak mahai gainean jarri 
dituzte seiek. Euren ibilbidean ahalduntzea zer den azaltzean, 
kontzeptu hauek izan dira gehien erabili dituztenak:

01 EUSKAL GONBIDATUEN 
AURKEZPENAK

“kontziliazioa” “transformazioa” “komunikazioa” “konfiantza” “lan komunitarioa” “pribatua 

ere politikoa da” “transmisioa” “erreferente femeninoak” “espazio publikoetan parte hartzea” 

“kontzientzia” “ahalduntzea ez da bukatzen, amaitzen ez den bidea da” “erabaki” “posizionatzea” 

“gure lanari balorea emateko kontzientzia” “legitimatu” “inpostorearen sindromea gainditzea” 

“Berdintasun arloko lorpenak ez dira inoiz finkatutzat eman behar” “Emakumeok elkar aitortu 

behar dugu, bestela indibidualki bakarrik ez gara ahalduntzen”

TA ILERRAREN D INAMIKAK

Ahalduntzea, politika, komunikazioa, parte hartze politikoa eta ahalduntze politikoa kontzeptuen bueltan, 
azalpen teoriko laburra eman da. Kontzeptu hauek bata bestearekin duten lotura nabarmenduz. 

02 MARKO 
TEORIKOA

ahalduntzea 

Indibidualki eta 
kolektiboki ematen den 
kontzientziazio prozesua 
da. Emakumeak ahalmena 
eta boterea duela 
ohartzean, transformazioa 
gauzatzen du, proiektu 
parte hartzaileetan 
erabakiak hartzeko 
ahalmena indartu eta 
inguruan eragiteko 
ahalmena du.1

politika

Gizon emakumeen artean 
sortzen diren harremanen 
ondorioa da politika. 
Erabaki ahalmena, 
botere harremana 
eta errekurtsoen 
banaketarekin lotuta dago.

parte hartze politikoa

Norbanakoak indibidualki 
edo kolektiboki egiten 
dituen akzioak dira, hauek 
politikan eragin dezakete 
edota prozesuak eraldatu 
ditzakete.

komunikazioa

Esperientziak, jakintzak, 
hausnarketak, iritziak 
eman eta hartzea. 
Mezu hauekin eta 
komunikatzeko 
akzioarekin, aldaketa 
prozesuak eman daitezke.

ahalduntze politikoa

Boterea eskuratzeko prozesuekin lotzen da, herritarren parte hartze aktiboaren 
bidez, egitura soziopolitikoak eraldatu eta hauen bidez herritarren berdintasuna 
ahalbidetu. Emakumeek beren eskubideak defendatzeko boterea eskuratzea 
da, eta eskubide horiek bermatzea eta indartzea erraztuko duten politika 
publikoak formulatu eta gauzatzeko gaitasuna duten subjektuak izatea.

1. UN Women. Beijingo Adierazpena 
1995: Ahalduntzearen bidez, 
emakumeak edozein zapalkuntza, 
desberdintasun, diskriminazio, 
esplotazio edo bazterketa egoeratatik 
kontzientzia, autodeterminazio eta 
autonomia egoera batera igarotzen 
dira, eta prozesu hori beren 
eskubide eta askatasunen erabateko 
gozamenetik eratorritako botere 
demokratikoaren erabileran agertzen 
da.

“saharan emakumeek 

politikan dituzten 

karguen kuotek gora 

egin dute. emakumeen 

parte hartzea: 

rads gobernuan %21, 

parlamentuan %34, 

diplomazian %17”

“No es que seamos la 

mitad de la humani-

dad, sino que además 

educamos a la otra 

mitad” 
Jadiyetu Elmohtar 
(Euskadiko Saharar 
Ordezkaria)

03 TALDE 
LANA

Saharako emakumeek, euskal gonbidatuek egindako ariketa 
bera egin dute talde txikietan banatuta. Ondorengo galderak 
erantzun dituzte:

•	 Politikoki ahaldunduta sentitzen al zara?
•	 Gakoak eta oztopoak ahalduntze hori aurrera eramateko.

Ariketaren ostean, gehienak politikoki ahaldunduta daudela 
azaldu dute, baina ahalduntze kolektiboa izan dute hizpide 
gehienek. Politikoki eta sozialki karguak dituzten emakumeak 
izaki, politikoki parte hartzaileak dira eta diskurtso politikoa 
oso landuta dute. 

Ahalduntze indibidualaren inguruko gogoeta, ordea, ez da oso sakona izan. “Gu emakume sahararrok….”   
“Emakumeon borroka….” bezalako termino orokorrak erabili dituzte ahalduntzearen inguruko gogoetetan. 
Kasu batzuetan, politikoki ahaldunduta sentitzen diren arren, indibidualki ez daudela ahaldunduak aipatu dute.

gakoak

•	Emakume erreferenteen transmisioa

•	Emakumeen elkarteak; UNMS edota 
Gazteen elkarteak

•	Taldearen babesa

•	Errefuxiatu izaerak antolatzeko beharra

oztopoak

•	Egoera soziopolitikoa eta ekonomikoa 

•	Kontziliazioa

•	Aukeratzeko aukerarik ez

•	Konfiantza falta 

•	Belaunaldien arteko komunikazio eza 

•	Komunikatzeko gaitasun eza 

•	Erlijioa

•	Ahalduntzearen inguruko kontzientzia gutxi

•	Garraiobiderik ez

04

05

TAILERRAREN  
BALORAZIOA

ETORKIZUNERAKO 
ERRONKAK

Parte hartzaile guztiek eman dute tailerrei buruzko beren 
iritzia eta oro har oso esperientzia positiboa eta eraikitzailea 
izan da beraientzat euskal gonbidatuekin espazio hau elkar 
banatzea. Guztiek izan dute iritzia emateko aukera eta jende 
aurrean komunikatzeko ariketa eginez hartu dute hitza. Hiru 
egun hauetako tailer hauen ostean balorazio hauek egin 
dituzte:

•	 Esperientziak elkar trukatzearen garrantzia
•	 Sentimenduak adierazteko topagunea
•	 Komunikazioa eta komunikazio gaitasunaren garrantzia
•	 Nork bere buruaz hitz egiteko kuraia
•	 Ikuspegi feminista vs gizarte matxista
•	 Zailtasunei izena jarri eta identifikatu
•	 Nork bere burua aztertu eta ariketa pertsonal zintzoa egin
•	 Espazio ziurra ahalduntzeari buruz jarduteko
•	 Ahalduntzeari buruz hausnartzen jarraitzeko nahia/beharra
•	 Iritzia libreki emateko topagunea 
•	 Ahalduntze politikoa vs. Ahalduntze pribatua
•	 Emakumeen arteko berdintasuna eta konfiantza

•	 Ahalduntzeari buruzko tailer eta formazio gehiago 
•	 Emakumeek eta gizonek emakumeon ahalduntzea eta berdintasuna lantzeko formazioa
•	 Belaunaldi berrien ikuspegia eta zalantzak jasotzea bermatu
•	 Komunikazio gaitasuna landu 
•	 Kontzientzia feminista indartu
•	 Giza Eskubideei buruzko tailerra/formazioa
•	 Saharar emakumeen egoera eta politikan duten papera ikusarazi 

Ahalduntzeaz hausnartu, gakoak eta oztopoak identifikatu eta hauei izena jarrita, etorkizunean ahalduntzen 
jarraitzeko zer egin beharko litzatekeen galdetu zaie. Erronkak izendatu dira, etorkizunean lankidetzan 
aurrera eraman daitezkeen estrategiak eta norabideak zehaztu asmoz.

Ahalduntze-sistema propioa eratzen lagundu. Euskadiko 
Basqueskola eredu edo gidalerro hartuta, modu egituratu eta jarrai 
batez ahalduntzeko bidea egiteko sistema lantzea. Gune txiki bat 
sortu Saharako eta Euskal Herriko emakumeekin, ahalduntze-bidea 
egin dezakeen talde eragileko Saharar kideak ongi aukeratuta, gero 
bertan beraiek lantzen jarrai dezaten (formatzaileak formatuz).

EMAKUNDEren lankidetzarekin lehen tailer honetan parte 
hartu duten emakumeei edo haietako batzuei zuzendutako ad 
hoc ahalduntze politikoari buruzko formakuntza egitarau bat 
antolatzea, Auserdeko tailerrean ateratako ondorio eta erronkak 
abiapuntu hartuta.

Programa orokor horren baitan maiztasun eta jarraikortasunez, 
prestakuntza-saio bereziak antolatu. Komunikazioarekiko interes 
handia erakutsi dute eta horretan formakuntza-esperientziak 
antolatzea. Bideo-plataformen eraginkortasuna eta doakotasuna 
baliatu: bideo-pilulak sortu, ariketez osatu unitate desberdinak 
eta online segimendua eskaini, ondoren, aurrez-aurreko saioekin 
osatuta.

Ahalduntze-sarea. Ahalduntze eta feminismotik herrigintza-
tresnak lantzen dituzten emakumeen arteko sare modukoa sortu, 
esperientziak partekatzeko, elkarren berri izateko, difusio- eta 
intzidentzia-lana egiteko, eta abar.

Difusioa eta intzidentzia. Ahalegin berezia egin komunikazio-
estrategia lantzen, Euskal Herrian dauden elkartasun-sareen eta 
eragile publiko eta pribatuen gainean oihartzun handiagoa lortzeko.

Koordinazio instituzional eta politikoaz harago, Saharako gizarte 
zibilaren ekimena den UNMS eta Euskadiko UNMSren aldeko 
Sarea ahalduntze politikoaren lan-ildoaren parte egin, ekimen 
posibleen diseinuan eta exekuzioan parte hartzeko aukera 
eskainita, emakumeen aldeko eta berdintasunaren aldeko agendak 
lerrokatuak egon daitezen.

AURRERA BEGIRAKO 
JARDUN-LERRO POSIBLEAK




